Enwog dros dro yn unig
[Cofiwch addasu’r eirfa i siwtio’ch ardal leol. Mae croeso i chi rannu’r gwaith yn wahanol i’r hyn sydd wedi ei osod isod. ]

Adnoddau: Mae Ppt yn cyd-fynd â’r gwasanaeth ond does dim rhaid ei ddefnyddio. Gallwch argraffu llun o un o’r sêr yn lle defnyddio’r Ppt.
Sleid 1: Teitl: Enwog dros dro.
Sleid 2: Map o Hollywood Boulevard a Vine Street.
· Yng Nghaliffornia America, mae na stryd o’r enw Hollywood Boulevard, ac yn dilyn yn syth ohoni mae Vine Street. 
Sleid 3: Sêr yn y palmant
· Ar hyd y strydoedd yma mae na 2,400 (ddwy fil pedwar cant) o sêr wedi eu  gosod yn y palmant.
Sleid 4: Seren ‘Mickey Mouse’. 
· Ar bob seren mae yna enw – enw ‘seren’ fel Mickey Mouse neu Elvis Presley, Michael Jackson neu Muhammad Ali. Mae pobl wedi dod i alw’r ardal yn “The Hollywodd Walk of Fame”, am eich bod chi’n gallu cerdded am sawl milltir ar hyd y sêr.

· Bob blwyddyn mae tua 25 o bobl yn cael eu dewis i gael seren ar y “Walk of Fame”. Ar ôl cael eu dewis am seren, a chyn i’r seren cael ei gosod yn y palmant mae rhaid i’r ‘person enwog’ – ‘y seleb,’ gytuno i ddod i seremoni a thalu ffi o $25,000 (Dau ddeg pump mil o ddoleri) i dalu am y seren a’r seremoni. 
· Mae gan bob un o’r bobl dw i am eu henwi seren yn y “Walk of Fame”, tybed am faint ohonyn nhw dych chi wedi glywed?

Joanne Woodward, Olive Borden, Cliff Robertson, Edward Sedgwick, Burt Lancaster, Telly Savalas, Alice Calhoun, Jackie Chan, Kevin Spacey, Rex Allen, Nathan Lane, Antonio Banderas....

· Dydy pawb sydd â seren yn yr “Hollywood Walk of Fame” ddim yn enwog i ni. Roedden nhw’n enwog rywbryd, am rywfaint o amser, ym meddyliau rhai pobl.
Sleid 5: Seren Olive Borden

Yr ail enw yn y rhestr oedd Olive Borden. Roedd hi’n seren dros dro. 

Sleid 6: Llun o Olive Borden

· Nôl yn 1922 cychwynnodd gyrfa Olive Borden yn llwyddiannus. Roedd hi’n seren yn y ‘Silent Movies’. Cafodd y prif ran mewn 11 o ffilmiau ac roedd hi’n ennill arian mawr iawn ar un cyfnod - $1,500 yr wythnos - sydd tua $20,000 yr wythnos heddiw.
Ym 1927 dyma’r cwmni ffilmiau yn penderfynu rhoi llai o gyflog iddi ac fe wylltiodd, a gwrthododd weithio iddyn nhw. 
Erbyn 1930 doedd ganddi ddim ceiniog ac roedd yn fethdalwr – yn bankrupt.
Priododd Olive Borden ddwy waith. Arestiwyd un o’i gwŷr am bigamy yn 1932, gan ei fod wedi priodi Olive heb ysgaru ei wraig gyntaf. Roedd gan Olive nifer o gariadon ond doedd hi byth yn hapus.

Erbyn diwedd ei bywyd roedd Olive Borden yn alcoholig ac yn gweithio yn sgrwbio lloriau mewn cartref ar gyfer gwragedd amddifad.

Bu farw o pneumonia yn 41 oed.
· Dydy stori Olive Borden ddim yn unigryw. Mae hen ddigon o bobl wedi awchu am enwogrwydd, ac wedi difetha eu bywydau yn sgil hynny. Roedd Olive Borden wedi gadael i arian ac enwogrwydd fynd i’w phen. Doedd hi byth yn fodlon nac yn hapus hebddyn nhw. 
· Be ydy’r neges i ni? Ydyn ni eisiau bywyd llawn a bodlon? Mae’r Beibl yn dweud, ‘Lle bynnag mae dy drysor di y bydd dy galon di.’[Mathew 6:21]
Be ydyn trysor ni? Be sy’n wirioneddol bwysig i ni?

Sleid 7: Mae’r Beibl yn dweud bod Iesu wedi dod, ‘i  roi bywyd i bobl, a hwnnw'n fywyd ar ei orau.’ [Ioan 10:10]

Mae’r Beibl yn mynd ymlaen i ddweud er mwyn cael bywyd ar ei orau y dylen ni beidio rhoi ein calon ar bethau sy’n diflannu fel arian ac enwogrwydd ond ar Iesu, er nad ydyn ni’n gallu ei weld, (Sleid 7: clic eto – geiriau’r adnod)
Dyma adnod o Ail Corinthiaid:-
Dydy beth sydd i'w weld ond yn para dros dro, ond mae beth sy'n anweledig yn aros am byth! [2 Corinthiaid 4:18]
Gweddïwn: cyd-weddïwn Weddi’r Arglwydd, Ein Tad....

Neu

Gweddïwn: Diolch i ti am neges y Beibl bod Iesu wedi dod i roi bywyd ar ei orau i bobl. Diolch fod Iesu’n gallu newid a llenwi bywydau. Helpa i ni gofio fod pethau’r byd hwn yn gallu diflannu, ond fod dy bethau di yn aros am byth. Amen.

